
ԲԺՇԿԱՍՈՑԻԱԼԱԿԱՆ ՓՈՐՁԱՔՆՆԱԿԱՆ ՀԱՆՁՆԱԺՈՂՈՎՆԵՐԻ ԿՈՂՄԻՑ ԻՐԱԿԱՆԱՑՎՈՂ ՓՈՐՁԱՔՆՆՈՒԹՅՈՒՆՆԵՐԻՆ ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ՀԱՐՑԵՐՈՎ ԶԲԱՂՎՈՂ ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՆԵՐԿԱՅԱՑՈՒՑԻՉՆԵՐԻ ՄԱՍՆԱԿՑՈՒԹՅԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ

  Ի կատարումն Հայաստանի Հանրապետություն կառավարության 2015 թվականի հունիսի 4-ի N 583-Ն որոշման 2-րդ կետի 1-ին ենթակետի՝ Հայաստանի Հանրապետության կառավարությունը որոշում է.

1․Հաստատել՝
1) «Բժշկասոցիալական փորձաքննական հանձնաժողովների կողմից իրականացվող փորձաքննություններին հաշմանդամություն ունեցող անձանց հարցերով զբաղվող հասարակական կազմակերպությունների ներկայացուցիչների մասնակցության կարգը»՝ համաձայն հավելվածի:
    2․  Սույն որոշումն ուժի մեջ է մտնում պաշտոնական  հրապարակման օրվան հաջորդող  տասներորդ օրը:

ՀՀ աշխատանքի և սոցիալական հարցերի նախարար Արտեմ Ասատրյան
Հավելված 
Հայաստանի Հանրապետության  կառավարության

  2015    թվականի    ----------- N ---------Ն որոշման 
ԿԱՐԳ

ԲԺՇԿԱՍՈՑԻԱԼԱԿԱՆ ՓՈՐՁԱՔՆՆԱԿԱՆ ՀԱՆՁՆԱԺՈՂՈՎՆԵՐԻ ԿՈՂՄԻՑ ԻՐԱԿԱՆԱՑՎՈՂ ՓՈՐՁԱՔՆՆՈՒԹՅՈՒՆՆԵՐԻՆ ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ՀԱՐՑԵՐՈՎ ԶԲԱՂՎՈՂ ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՆԵՐԿԱՅԱՑՈՒՑԻՉՆԵՐԻ ՄԱՍՆԱԿՑՈՒԹՅԱՆ 
1. Սույն կարգով կարգավորվում են բժշկասոցիալական փորձաքննության հանձնաժողովների (այսուհետ` հանձնաժողով)  կողմից իրականացվող փորձաքննություններին  հաշմանդամություն ունեցող անձանց հարցերով զբաղվող հասարակական կազմակերպությունների (այսուհետ` կազմակերպություն) մասնակցության հետ կապված հարաբերությունները:

2. Սույն կարգի նպատակն է փորձաքննվող անձի համաձայնության կամ ցանկության դեպքում ապահովել հաշմանդամություն ունեցող անձանց և նրանց շահերը ներկայացնող հասարակական կազմակերպությունների ներկայացուցիչների մասնակցությունը բժշկասոցիալական փորձաքննության գործընթացին որպես դիտորդ` ապահովելով այդ գործընթացի հրապարակայնությունն ու թափանցիկությունը:
3. Կազմակերպությունները, հանձնաժողովների կողմից իրականացվող փորձաքննություններին մասնակցելու նպատակով, Հայաստանի Հանրապետության աշխատանքի և սոցիալական հարցերի նախարարություն (այսուհետ` նախարարություն)  են ներկայացնում`
1) հայտ` համաձայն Ձևի.
2) իրենց կողմից լիազորված ներկայացուցիչների ցուցակը (այսուհետ` ցուցակ), որում ներառվում են կազմակերպության ներկայացուցչի (ներկայացուցիչների) անունը, ազգանունը, հասարակական կազմակերպության  անվանումը, գտնվելու վայրը, հեռախոսահամարը, էլեկտրոնային փոստի հասցեն.
3) կազմակերպության կանոնադրությունը և/կամ կազմակերպության կողմից իրականացվող ծրագրային նկարագրությունը, որը հավաստում է հաշմանդամության ոլորտում տվյալ կազմակերպության առնվազն 2 տարվա գործունեության փաստը:
4. Նախարարությունը հայտն ընդունելուց հետո մեկ ամսվա ընթացքում ուսումնասիրում է սույն կարգի 3-րդ կետով սահմանված փաստաթղթերը և ցուցակը տեղադրում  նախարարության պաշտոնական կայքէջում (www: mlsa.am), որից հետո կազմակերպության ներկայացուցիչներն իրավունք ունեն մասնակցելու փորձաքննություններին:
5. Հանձնաժողովները կազմակերպության ներկայացուցիչների մասին տեղեկանում են նախարարության պաշտոնական կայքէջից: 
6. Նոր կազմակերպությունների կողմից հայտ ներկայացվելու դեպքում, նախարարությունը համալրում է կայքէջում տեղադրված ցուցակը, սույն կարգի 4-րդ կետի պահանջներին համապատասխան:
7. Սույն կարգի 3-րդ կետով սահմանված պահանջները չկատարելու դեպքում նախարարությունը մերժում է կազմակերպության հայտը:
8.  Կազմակերպությունները, երեք տարին լրանալուց հետո մեկ ամսվա ընթացքում, վերահաստատում են իրենց ներկայացուցչի (ներկայացուցիչների) թեկնածությունը կամ ներկայացնում են այլ ներկայացուցչի (ներկայացուցիչների)  թեկնածություն` սույն կարգի 3-րդ  կետի 2-րդ ենթակետի պահանջներին համապատասխան: 
9. Հանձնաժողովը փորձաքննությանը կազմակերպության ներկայացուցչի մասնակցելու  իրավասության վերաբերյալ փորձաքննվող անձին կամ նրա օրինական ներկայացուցչին իրազեկում է բժշկասոցիալական փորձաքննության դիմումն ընդունելիս:
10. Փորձաքննվող անձը կամ նրա օրինական ներկայացուցիչը փորձաքննության օրը տալիս են  իրենց գրավոր համաձայնությունը կազմակերպության ներկայացուցչի մասնակցելու վերաբերյալ: Գրավոր համաձայնությունը կցվում է «վարչական վարույթին (բժշկասոցիալական փորձաքննական գործին)»:

11. Կազմակերպության ներկայացուցիչը փորձաքննություններին մասնակցելու համար  ներկայանում է անձը հաստատող փաստաթղթով:

12. Անձի բժշկասոցիալական փորձաքննությանը կարող է մասնակցել հասարակական  կազմակերպության առավելագույնը երկու ներկայացուցիչ:
13. Կազմակերպությունները հանձնաժողովների կողմից իրականացվող փորձաքննությունների ժամանակացույցի վերաբերյալ տեղեկանում են նախարարության պաշտոնական կայքէջից: 

14. Կազմակերպությունների ներկայացուցիչները հանձնաժողովի կողմից իրականացվող փորձաքննությանը մասնակցում են դիտորդի կարգավիճակով:

15. Դիտորդն իրավունք ունի հանձնաժողովին ներկայացնել իր գրավոր դիտարկումները, կատարել գրառումներ:
16. Դիտորդն իրավունք չունի միջամտելու հանձնաժողովի աշխատանքներին:
17. Դիտորդը պարտավոր է  օրենքով սահմանված կարգով պահպանել անձի վերաբերյալ անձնական տվյալներ հանդիսացող տեղեկատվության գաղտնիությունը:
18. Փորձաքննվող անձը փորձաքննության ցանկացած պահի կարող է հրաժարվել դիտորդի մասնակցությունից:
19. Կազմակերպությունները կարող են վերլուծել իրենց ներկայացուցիչների մասնակցության արդյունքները և համապատասխան դիտարկումներ ներկայացնել Հայաստտանի Հանրապետության  վարչապետի որոշմամբ ստեղծված Հաշմանդամություն ունեցող անձանց հարցերով զբաղվող ազգային հանձնաժողովին:
Ձև

ԲԺՇԿԱՍՈՑԻԱԼԱԿԱՆ ՓՈՐՁԱՔՆՆԱԿԱՆ ՀԱՆՁՆԱԺՈՂՈՎՆԵՐԻ ԿՈՂՄԻՑ ԻՐԱԿԱՆԱՑՎՈՂ ՓՈՐՁԱՔՆՆՈՒԹՅՈՒՆՆԵՐԻՆ ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ՀԱՐՑԵՐՈՎ ԶԲԱՂՎՈՂ ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՆԵՐԿԱՅԱՑՈՒՑԻՉՆԵՐԻ ՄԱՍՆԱԿՑՈՒԹՅԱՆ ՀԱՄԱՐ
_______________________________________________________________                                                                                                                  Կազմակերպության անվանումը
Կազմակերպության  գտնվելու վայրը և կապի միջոցները (հեռախոսահամարը, առկայության դեպքում՝ նաև էլեկտրոնային հասցեն)

--------------------------------------------------------------------------------------------------------------------------------------------------------------Կազմակերպության  գործունեության ոլորտը և հիմնադրման ամսաթիվը

Կից ներկայացվող փաստաթղթերը՝
1)________________________________________________________________________
2)________________________________________________________________________
3)________________________________________________________________________
4)________________________________________________________________________
5)________________________________________________________________________
Կազմակերպության ղեկավար
----------------------------------------------------------------------------------
պաշտոնը, անունը, ազգանունը
__________________________

          ստորագրությունը                                                                           

____ __________________ 20  թ.

ՀԻՄՆԱՎՈՐՈՒՄ

«ԲԺՇԿԱՍՈՑԻԱԼԱԿԱՆ ՓՈՐՁԱՔՆՆԱԿԱՆ ՀԱՆՁՆԱԺՈՂՈՎՆԵՐԻ ԿՈՂՄԻՑ ԻՐԱԿԱՆԱՑՎՈՂ ՓՈՐՁԱՔՆՆՈՒԹՅՈՒՆՆԵՐԻՆ ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ՀԱՐՑԵՐՈՎ ԶԲԱՂՎՈՂ ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՆԵՐԿԱՅԱՑՈՒՑԻՉՆԵՐԻ ՄԱՍՆԱԿՑՈՒԹՅԱՆ ԿԱՐԳԸ  ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ  
	1.
	Անհրաժեշտությունը

	
	Նախագծի մշակման անհրաժեշտությունը բխում է  Հայաստանի Հանրապետության կառավարության 2015 թվականի հունիսի 4-ի N 583-Ն որոշման 2-րդ կետի 1-ին ենթակետի պահանջից:

	2.
	Ընթացիկ իրավիճակը և խնդիրները

	
	Հայաստանի Հանրապետության կառավարության 2006 թվականի մարտի 2-ի «Բժշկասոցիալական փորձաքննության իրականացման կարգը հաստատելու մասին» № 276-Ն որոշմամբ հաստատվել է բժշկասոցիալական փորձաքննության իրականացման կարգը: Ներկայումս անձին հաշմանդամություն սահմանում են բժշկասոցիալական փորձաքննության ոլորտում իրավասու պետական մարմինները` բժշկասոցիալական փորձաքննական հանձնաժողովները (ԲՍՓՀ) և ՀՀ բժշկասոցիալական փորձաքննության գործակալության վերափորձաքննության բաժինը: 
2010 թվականին վավերացնելով ՄԱԿ-ի 2006 թվականի «Հաշմանդամություն ունեցող անձանց իրավունքների մասին» կոնվենցիան, Հայաստանի Հանրապետությունը ստանձնել է պարտավորություն` հաշմանդամություն ունեցող անձանց և նրանց հիմնահարցերով զբաղվող կազմակերպություններին մասնակից դարձնելու նրանց առնչվող հիմնախնդիրների լուծմանն ու կարգավորմանը, նրանց շահերի պաշտպանությանը: 

Կոնվենցիայի պահանջներից ելնելով, քաղաքացիական հասարակությունը, մասնավորապես, հաշմանդամություն ունեցող անձիք և նրանց շահերը ներկայացնող կազմակերպությունները պետք է ներգրավվեն և մասնակցեն նաև կոնվենցիայի պահանջների իրականացմանն ուղղված միջոցառումների ու ծրագրերի մոնիտորինգի գործընթացին: Այս առումով շատ կարևոր է, որպեսզի նրանք մասնակցեն հաշմանդամության սահմանման գործընթացին, ներկայացնեն դիտարկումներ` բժշկասոցիալական փորձաքննության գործընթացը կատարելագործելու նպատակով: Սա հնարավորություն կտա գործընթացը դարձնել  հրապարակային և թափանցիկ: 

	3.
	Կարգավորման նպատակը և բնույթը

	
	Նպատակն է` բժշկասոցիալական փորձաքննության մարմինների աշխատանքների հրապարակայնության ապահովումը, հաշմանդամություն ունեցող անձանց և նրանց շահերը ներկայացնող հասարակական կազմակերպությունների ներկայացուցիչների մասնակցության ապահովումը բժշկասոցիալական փորձաքննության գործընթացին որպես դիտորդի, ԲՍՓ մարմինների կողմից   փորձաքննվող անձանց նկատմամբ կայացվող որոշումների օբյեկտիվության  և թափանցիկության ապահովումը:

	4.
	Նախագծի մշակման գործընթացում ներգրավված ինստիտուտները և անձինք

	
	ՀՀ աշխատանքի և սոցիալական հարցերի նախարարություն

	5.
	Ակնկալվող արդյունքը

	
	Բժշկասոցիալական փորձաքննության ոլորտում իրավասու մարմինների կողմից կայացվող որոշումների օյեկտիվության բարձրացում, թափանցիկության ապահովում, բժշկասոցիալական փորձաքննության գործընթացի բարելավում:


ՏԵՂԵԿԱՆՔ
«ԲԺՇԿԱՍՈՑԻԱԼԱԿԱՆ ՓՈՐՁԱՔՆՆԱԿԱՆ ՀԱՆՁՆԱԺՈՂՈՎՆԵՐԻ ԿՈՂՄԻՑ ԻՐԱԿԱՆԱՑՎՈՂ  ՓՈՐՁԱՔՆՆՈՒԹՅՈՒՆՆԵՐԻՆ  ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ  ԱՆՁԱՆՑ ՀԱՐՑԵՐՈՎ ԶԲԱՂՎՈՂ ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՆԵՐԿԱՅԱՑՈՒՑԻՉՆԵՐԻ ՄԱՍՆԱԿՑՈՒԹՅԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ  ԲՅՈՒՋԵՈՒՄ  ԵԿԱՄՈՒՏՆԵՐԻ ՈՒ  ԾԱԽՍԵՐԻ ԷԱԿԱՆ  ԱՎԵԼԱՑՄԱՆ  ԿԱՄ  ՆՎԱԶԵՑՄԱՆ ԲԱՑԱԿԱՅՈՒԹՅԱՆ  ՎԵՐԱԲԵՐՅԱԼ

      «Բժշկասոցիալական փորձաքննական հանձնաժողովների կողմից իրականացվող փորձաքննություններին հաշմանդամություն ունեցող անձանց հարցերով զբաղվող հասարակական կազմակերպությունների ներկայացուցիչների մասնակցության կարգը հաստատելու մասին» ՀՀ կառավարության որոշման նախագծի ընդունման կապակցությամբ պետական բյուջեում եկամուտների և ծախսերի էական ավելացում կամ նվազեցում չի սպասվում: 
ՏԵՂԵԿԱՆՔ

«ԲԺՇԿԱՍՈՑԻԱԼԱԿԱՆ ՓՈՐՁԱՔՆՆԱԿԱՆ ՀԱՆՁՆԱԺՈՂՈՎՆԵՐԻ ԿՈՂՄԻՑ ԻՐԱԿԱՆԱՑՎՈՂ ՓՈՐՁԱՔՆՆՈՒԹՅՈՒՆՆԵՐԻՆ ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ՀԱՐՑԵՐՈՎ  ԶԲԱՂՎՈՂ ՀԱՍԱՐԱԿԱԿԱՆ  ԿԱԶՄԱԿԵՐՊՈՒԹՅՈՒՆՆԵՐԻ ՆԵՐԿԱՅԱՑՈՒՑԻՉՆԵՐԻ ՄԱՍՆԱԿՑՈՒԹՅԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ  ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ  ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
   «Բժշկասոցիալական փորձաքննական հանձնաժողովների կողմից իրականացվող փորձաքննություններին հաշմանդամություն ունեցող անձանց հարցերով զբաղվող հասարակական կազմակերպությունների ներկայացուցիչների մասնակցության կարգը հաստատելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:

ՏԵՂԵԿԱՆՔ-ԱՄՓՈՓԱԹԵՐԹ

«ԲԺՇԿԱՍՈՑԻԱԼԱԿԱՆ ՓՈՐՁԱՔՆՆԱԿԱՆ ՀԱՆՁՆԱԺՈՂՈՎՆԵՐԻ ԿՈՂՄԻՑ ԻՐԱԿԱՆԱՑՎՈՂ ՓՈՐՁԱՔՆՆՈՒԹՅՈՒՆՆԵՐԻՆ ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ՀԱՐՑԵՐՈՎ  ԶԲԱՂՎՈՂ ՀԱՍԱՐԱԿԱԿԱՆ  ԿԱԶՄԱԿԵՐՊՈՒԹՅՈՒՆՆԵՐԻ ՆԵՐԿԱՅԱՑՈՒՑԻՉՆԵՐԻ ՄԱՍՆԱԿՑՈՒԹՅԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	Առաջարկության, առարկության հեղինակը (առաջարկության, առարկության ամսաթիվը) 
	Առարկության,  առաջարկության բովանդակությունը
	Եզրակացություն
	Կատարված փոփոխությունը

	ՀՀ առողջապահության նախարարի

24.08.2015թ.

թիվ ԱՄ/02.2/9834-15
	1. Նախագծի 8-րդ կետով նախատեսվում է, որ «Կազմակերպությունների ցանկում կարող են ընդգրկվել հաշմանդամների հիմնահարցերով զբաղվող այլ կազմակերպություններ», մինչդեռ, համաձայն Հայաստանի Հանրապետության կառավարության 2015 թվականի հունիսի 4-ի 583-Ն որոշման,  նախատեսվել է ներկայացնել հաշմանդամություն ունեցող անձանց հարցերով զբաղվող հասարակական կազմակերպությունների ներկայացուցիչների մասնակցության կարգը:  Ուստի,  կարծում եմ, անհրաժեշտ է վերանայել 8-րդ կետով սահմանվող դրույթը:  

	1. Ընդունվել է


	1.Կետը խմբագրվել է և միացվել 7-րդ կետին



	
	2. Նախագծի 2-րդ կետով նախատեսվում է, որ փորձաքննվող անձն իր համաձայնությունը կարող է հայտնել բանավոր, ինչը  հետագայում կարող է բերել թյուրըմբռնման: Ուստի, այն ևս կարիք ունի խմբագրման:
	 Ընդունվել է
	Կետը խմբագրվել է

	ՀՀ ֆինանսների նախարարի

26.08.2015 թ.

թիվ 03/11-1/23055-15
	Առարկություններ և առաջարկություններ չկան
	
	

	ՀՀ տարածքային կառավարման և արտակարգ իրավիճակների նախարարի

26.08.2015թ 
թիվ 1/06.3/12289-15
	Առարկություններ և առաջարկություններ չկան
	
	

	ՀՀ մարդու իրավունքի պաշտպանի 

07.10. 2015 թ.

թիվ 01/13.4/4973-15
	1.Նախագծի Հավելվածի 3-րդ կետի 3-րդ ենթակետում առաջարկվում է հասարակական կազմակերպություններից կանոնադրություն և/կամ իրականացվող ծրագրային նկարագրություն ներկայացնելը սահմանել որպես բացարձակ, այլ ոչ՝ հայեցողական պահանջ: 
	Ընդունվել է


	Կետը խմբագրվել է



	
	2.Նախագծի Հավելվածի 9-րդ կետում գործածվող «անձի ներկայացուցիչ» եզրույթն առաջարկում ենք վերախմբագրել «անձի օրինական ներկայացուցիչ» եզրույթի:
	 Ընդունվել է


	Կետը խմբագրվել է



	
	3.Նախագծի Հավելվածի 12-րդ կետի համաձայն՝ անձի բժշկասոցիալական փորձաքննությանը կարող է մասնակցել առավելագույնը երկու ներկայացուցիչ: Նշյալ դրույթը տարաբնույթ մեկնաբանությունների տեղիք է տալիս, քանի որ պարզ չէ, թե որ ներկայացուցչի մասին է խոսքը գնում՝ անձի, թե համապատասխան հասարակական կազմակերպության/կազմակերպությունների: Առաջարկվում է  հստակեցնել տվյալ կարգավորումը: 

	Ընդունվել է


	Կետը խմբագրվել է



	
	4.Նախագծի Հավելվածի 17-րդ կետը վերախմբագրել՝ սահմանելով, որ դիտորդը պարտավոր է Հայաստանի Հանրապետության օրենսդրությամբ սահմանված կարգով պահպանել անձի վերաբերյալ անձնական տվյալներ հանդիսացող տեղեկատվության գաղտնիությունը:
	 Ընդունվել է 


	Կետը խմբագրվել է

	ՀՀ ադարադատության նախարարի

19.10.2015 թ.

01/14/12785-15
	1.Որոշման նախագիծը (այսուհետ՝ նախագիծ) չի համապատասխանում Հայաստանի Հանրապետության Սահմանադրությանը: Այսպես՝ նախագծի հավելվածի (այսուհետ՝ հավելված) 17-րդ կետում «օրենսդրությամբ» բառն անհրաժեշտ է փոխարինել «օրենքով» բառով՝ նկատի ունենալով  Հայաստանի Հանրապետության Սահմանադրության 83.5 հոդվածի 2-րդ կետի դրույթները:


	Ընդունվել է
	Կետը խմբագրվել է

	
	2.Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ հավելվածի 3-րդ կետի 1-ին ենթակետով հաստատվող հայտի ձևում և նույն կետի 2-րդ ենթակետում «հասցեն» բառն անհրաժեշտ է փոխարինել «գտնվելու վայրը» բառերով՝ նկատի ունենալով Հայաստանի Հանրապետության քաղաքացիական օրենսգրքի պահանջները:

	Ընդունվել է


	Կետը խմբագրվել է


	
	5. Նախագծի հավելվածի 10-րդ կետում «վարչական վարույթ բժշկասոցիալական փորձաքննական գործին» բառերն անհրաժեշտ է փոխարինել «վարչական վարույթին (բժշկասոցիալական փորձաքննության գործին) բառերով:
	Ընդունվել է 
	Կետը խմբագրվել է


	
	6.Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 3-րդ ենթակետով նախատեսված  կոռուպցիոն գործոն է պարունակում: Այսպես՝ հավելվածի 18-րդ կետում անհրաժեշտ է հստակ նշել դիտորդի այն գործողությունները, որոնց առկայությունն իրավունք է տալիս հանձնաժողովի նախագահին դիտորդին թույլ չտալ մասնակցելու փորձաքննությանը: Հակառակ դեպքում առաջանում է իրավական անորոշություն, ինչի արդյունքում հանձնաժողովի նախագահին սեփական հայեցողությամբ գործելու անհարկի լայն հնարավորություն է ընձեռվում:

	Ընդունվել է
	Կետը հանվել է

	
	7.Օրենսդրական տեխնիկայի կանոնները մասամբ չեն  պահպանվել: Այսպես՝ նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի 4-րդ մասի պահանջներն, անհրաժեշտ է հավելվածի 20-րդ կետից հանել Հայաստանի Հանրապետության վարչապետի որոշմանը կատարվող հղումը:

	Ընդունվել է 


	Կետը խմբագրվել է










